
Letero de Leganto

FAAAAAARAASAAA AT S AN AN

Tre estimata sinjoro redaktoro,

Mi tre Satas la aperon de internacia
pedagogia revuo en Esperanto. Akcep-
tante ke vi deziras kritikon pozitivan
bonvolu permesi ke mi skribas al vi
mian opinion nekompetentan.

La artikoloj de M. Boulton kaj Rauh
tre interesis min.

Sed bedatirinde mi trovas tiom da pa-
goj sen pedagogia valoro : « Por la
praktikantoj ». « Por la progresintoj ».
« Tra nia literaturo ». « Konkurso ».
« Por via distro ».

Mi opinias, ke la spaco en IPR estas
tro altvalora por tio.

Ekzistas tiom da revuoj esperantaj en
kiuj oni trovas sufiée da materialo por
lernantoj ati distro-seréantoj. En inter-
nacia pedagogia revuo mi seréas nur ar-
tikolojn pedagogiajn ; ekzemple : origi-
nalaj kaj tradukitaj artikoloj; resumoj
de interesaj artikoloj el nacilingvaj peda-
gogiaj au psikologiaj revuoj au libroj.

Se mankas la kunlaborantoj vi povus
peti de pedagogoj tiajn artiko{ojn au al-
menau resumojn.. Tiamaniere la IPR
evoluiBus al altvalora pedagogia revuo
de vere internacia signifo !

Ekzistas alia internacia pedagogia re-
vuo, la « International Review of Edu-
cation — Revue Internationale de Péda-
gogie » (en lingvoj franca, angla kaj ger-
mana), fondita de la Unesko-Instituto
por Pedagogio, eldonita de Bigelow (Nov-
Jorko), Gal (Parizo), Langeveld (Utreh-
to), Merck (Hamburgo), Schneider (Mun-
keno) ; eldonejo M. Nijhoff (Hago).

Tiu revuo havas la nomon « interna-
cia », sed 8i nur estas tri-lingva, sed
valora, pedagogia revuo ; mi deziras kaj
esperas, ke Internacia Pedagogia Revuo

estos baldau la sola vera internacia peda-
gogla revuo. !

Mi sendas al vi tri artikolojn de mi
verkitajn. Se ili konvenas al vi, mi estus
preta al kunlaboro. Sed mi devas aten-
tigi, ke mi ne estas lerta esperantisto
{(mi estas komencanto kaj mem-lernanto).

Esperante ke mia kritiko helpus al la
plibonigo de IPR, mi restas kun koraj
salutoj, via sindona

Herbert ScHULER (Sarlando).

RESPONDO DE LA REDAKCIO

Ne la kunlaborantoj mankas, nek la
vere interesaj (pedagogiaj!) artikoloj.
Kelkaj atendas jam de monatoj por ape-
ri : ni petas pardonon de iliaj autoroj.
Bedaurinde mankas la spaco. La nombro
da pagoj dependas nur de la nombro da
nefrancaj abonantoj kaj de la malavara
subteno de niaj legantoj. Ni ne forgesu
ke la financa bazo estis trovita per tio,
ke G.E.E. konsentis Sangi sian propran
gazeton al internacia revuo cele al la
superegaj interesoj de la movado.

Per tio -ni riskas perdi francajn le-
gantojn, kiuj, Sajne, komencantoj en la
lingvo, Satas legi simplajn tekstojn. Se
ni perdas francajn legantojn, la revuo
riskas perdi sufican financan bazon por
plu vivi.

Francaj kaj alilandaj legantoj, diru
vian opinion kaj agu! Cu la nuna for-
mulo pla¢as al vi ? Cu male vi preferus
pli da artikoloj, vere pedagogiaj ?

S-ano H. ScHULER pretigu la propo-
nitajn artikolojn. Ili aperos, sed ne tuj.
(Krome bonvole notu ke via afabla kri-
tiko ne plu estas aktuala en siaj detaloj).

EKSPOZICIO DE TUTMONDAJ
LERNOLIBROJ KAJ INFAN-GAZETOJ

En Barcelono oni intencas prepari « GRA-
VAN EKSPOZICION » de tutmondaj ele-
mentaj lernolibroj, grafik-historietoj, revue-
toj kaj infangazetoj — propralingve verkitaj,
kaj pere de Esperanto atingitaj —, tre tau-
gaj por la plena amuzigo de la universala
geinfanaro.

Ni esperas do, de via bonkoreco kaj infa-
namo, ke vi bonvolos kunlabori al tiu peda-
dogia tasko, sendante al ni la cititan éius-
pecan materialon. Certe, vi estos rekompen-,

cataj per la sama procedo, t. e., kontrau la .
koresponda ricevado de simila kaj samvalora

literaturajo.

Tutkoran antaudankon !

Bonvolu gentile sendi la ekzemplerojn al
la Eldonejo.

Exclusivas durve, av. General Mitre, 176,
Barcelona (Hispanio).

INFANDESEGNAJOJ

La franca sekcio de LF.E.F. (Internacia
Fervojista Esperantista Federacio) intencas
organizi en pluraj fervojaj centroj de Fran-
cio ekspozicion de infandesegnajoj, kies te-
mo estos « La Feryojoj en la Mondo ».

‘La desegnajoi, preferinde koloritaj, havos
formaton'25 x 31.

Ni' petas 'speciale la geinstruistojn inviti
siajn ‘gelernantojn desegni stacidomojn,
trajnojn;  lokomotivojn, pontojn, k.t.p... kiel
ili vidas ilin en siaj landoj.

Tiu ekspozicio helpos nin en nia propagan-
do ée nia administracio, tiel ni esperas ke
¢iuj respondos amase al nia alvoko.

Franca Fervojista Esperanto Asocio, 11,
rue de Milan, Paris19e.

Ekspozicion el infandesegnoj deziras aran-
gi : Vago Imre, instruisto en Pécs, Rudas
Laszlo-u-21, Hungario. ¢

LA LOTERIO DE LA UNIVERSALA
"7 KONGRESO

Kun.la celo kuragigi la fruan aligadon, l2
TLoka Kongresa Komitato decidis lotumi do-
nacojn inter la unuaj mil kotizintaj kongre-
sanoj.

La donacoj entute estas 36 kun suma valo-
ro_de €. 50.000 fr. fr, LKXK. oferas la unuajn
tri donacojn, kiuj konsistas. el stipendio)
por restado en Marsejlo dum la Universala
Kongreso . Ili estas personaj, netransdone-
blaj kai pagotaj nur al la venkingo je lia al-
veno en la kongresurbo dum la kongres-se-

Jno, '
“T,a aliajn 33 premiojn (éefverkoj de nia li-
teraturo kaj 'abonoj al la plej gravaj inter-

naciaj’ gazetoj ‘en  Esperanto) afable dona-.

cis : Universala Esperanto-Asocio, Heroldo
de Esperanto, Uniyersala Ligo, La Nica Lite-
ratura Reviuo, Norda Prismo, Eldonejo « La
Stafeto »; Eldonejo « La Koko »; Eldona So-
cieto "Esperanto. : ’

La lotumado ‘okazos antau publika notario
en Marsejlo tuj post atingo de la postulita
nombrg de 9%@01 kaj la rezultoi aperos en
la_esperantista gazetaro. ;

a1 SR P-e SSSSiGian  Carlo- Fighiera

Konstanta Kongres.’g,, Sekretario.

« GRAJNOJ EN VENTO »

La Tutmondaj Interlernejaj Rondoj, Cen-
tro en Bienne - Biel, Svislando, alvokas la
tutmondan Esperantistaron por urga finan-
ca helpo! Por la disvastigado de Esperanto
¢e la infanoi, por la venko de la internacia
lingvo, por la Paco sur la Terglobo, ni ak-
ceptis grandegan taskon. En la momento,
kiam multegaj leteroj alvenas éiutage al la
Ceéntro (tri rondoj en elementaj lernejoj jam
funkcias, du aliaj formigas), niaj elspezo]
farigis nepre ne plu elteneblaj : Ju pli da
rondoj, ju pli da elspezoj! Modesta salajro
de instruisto en popollernejo ne plu sufiéas.
Car « Grajnoj en Vento » farigis entrepre-
no tutmonda, gi farigis ankau via. Same Kiel
ni, vi deziras ties sukceson ! Tiucele ni jus
malfermis poStéekkonton : N-ro IV a 9.485
« Grajnoj en Vento », Marcel Erbetta, rue
des Pins, 66, Biel = Bienne 7, Svislando, Suis-
se.

Instruistoj ! Ni kovru la tutan Terglobon
per rondoj « Grajnoj en Vento » ! Sindonaj
Esperantistoj kunlaboru al nia gravega eén-
trepreno finance helpante !.

La iniciatanto de la rondoj
Marcel ERBETTA,

instruisto en popollernejo.

PERESPERANTA KURSO
DE FRANGCA LINGVO

Post la kurso de franca lingve en nia kul-
turdomo, ties direktoro ricevis de partopre-
ninto"la jenan leteron :

Tre estimata Sinjoro Micard,

Lunde matene je la 7a mi bone alvenis hej-
men kaj komencis tuj labori. Sed oftfoje miaj
penso] ne plu estis je la laboro, mi vidis la
Grésillon’an rondon kaj la laborg forgesigis.
Mia patrono nur ridetis, 1i povis kompreni.
Sed nun mi jam alkutimigis al la éiutaga vi-
vo kaj mi laboras nun pli volonte, éar mi
scias, ke ekzistas loko, kien mi ¢éiam povas
reveni kaj ripozi kaj resti inter samideanaj
amikoj. ' : :

Kun ‘amban kursoj mi estis tre kontenta,
niaj instruistoj sukcesis faciligi al ni la mal-
facilajojn de via lingvo. Mi opinias, ke la
kurso estis same interesa por la progresan-
toj — 1ili poyis Kelkion ripeti — dum ni ko-
mencantoj multe lernis. Antatie mi estis
skeptika, ¢u eblas instrui fremdajn, lingvojn
per Esperanto, sed en Gresillon mi tute for-
gesis, ke ne estis germanaj, sed esperantaj
klarigoj. Mi nur esperas kaj deziras, ke ia
venontan jaron pli multaj Esperantistoj uzos
tiun bonan eblecon perfektigi franclingve.

La praktika kurso kompreneple estis. por
mi la pli valora, éar mi devis paroli rekte en
la franca lingvo, ne pensinte pri la germa-
naj esprimoj.” Kaj ¢ete la ludoj enkondukis
min en la francan' temperamenton kaj parol-
manieron, éar kiam oni vidas kaj audas pa-
roli la francojn, tiam la tuta lingvo facili-
gas kaj encerbigas. Mi ankau lerhis multe,
nur atidante kaj ne Komprenante.

Mi ankoraun kore dankas al vi kaj al via
edzino, "'mi ankali salutas ¢iujn feliéulojn

kiuj k mjai; povas resti en la kulturdomo
kaj deziras al la nunai renkontigoj plenan
sukeeson. T i

I. BREDDERMANN.




ESPERANTO KAJ KULTURO m

F. 'Cadenel

Submezaj Intanoj"

SIMPLIGITA KLASIFO. — Resume,
oni povas aserti, ke la infanoj povas
esti normalaj

1° korpe, kriplaj, malfortikaj, mal-
sanaj ;
2° karakteré Kkaj socie nestabilaj,

emociemaj, malvirtaj, perversaj ;
3° intelekte debilaj, malfruaj, sed an-
kat frumaturaj.

Ni ne skribos pri la mirinfanoj, super-
mezuloj, ri¢e dotitaj de la sorto. La fru-
ulojn estas preferinde aparte arigi; oni
evitas al ili tempoperdon por atendi ka-
maradojn malpli dotitajn. Ci-tiu artikolo
temos pri la submezuloj kaj infanoj dan-
geraj por la lernejaj societoj.

La kripletaj géknaboj povas vizitadi la
lernejojn : la instruistoj patre prigardas
ilin. Sed fakaj klasoj por duonsurduloj
au balbutuloj tre utilas por éi tiuj malfa-
voratoj. De longe funkcias lernejoj por
blinduloj kaj surdmutuloj, kaj nun oni
kreas lernejojn por « ambliopuloj » (2).

La malfortikuloj bezonas higienan, va-
rian, apetitigan nutrajon. La kursoj sub
libera c¢ielo, kun malmultaj laborhoroj,
intermitigitaj per oftaj pauzoj,” en kam-
paraj internejoj bone taugas por ili.

Kelkaj sanatorioj por tuberkulozaj in-
fanoj enhavas specialajn klasoambrojn.

Nestabilaj, emociemaj kaj malvirtaj be-
zonas fakajn kuracistojn kaj apartan ku-
racadon ; ili estas perfektigeblaj. Ofte
oni povas miksi ilin, same kiel la mal-
diligentajn, kun normaluloj; la edukis-
io estos tre pacienca kontrau la nesta-
bilaj, kaj atente prigardos la malvirtajn.
La perversaj, tre malmultaj, malofte es-
tas plibonigeblaj.

La idiotoj sukcesas nek parole espri-
mi sian penson, nek kompreni la aliulan
penson car ili ne atingas mensan agon
de du jaroj; la « imbeciloj » povas nek
esprimi sian penson per la skribado, nek
kompreni kion ili legas, ¢ar ili ne atin-
gas mensan agon de seép jaroj ; idiotoj
kaj imbeciloj estas malmultaj en la ler-
nejoj, kiuj ja ne povas akcepti la unuajn ;
escepte oni enskribas la duajn. Sed pres-
kat ¢iam la lernejestroj akceptas la « de-
bilulojn », tio estas infanoj, kies ler-
neja malfruo estas dujara, kiam ili ne
estas ankorau naujaruloj, kaj tri jaroj kaj
pli, kiam ili estas pli ol naujaruloj. Por
ili, estis kreitaj specialaj klasoj nomitaj
« por submezuloj » ali, eufemisme,
« perfektigaj klasoj ».

La malfruigintoj estas infanoj malpli
dotitaj ol la mezuloj, at inalpli labore-
maj, au ofte malsanaj, ati ofte forestan-

taj, kiuj malfacile profitas la instruadon
kaj ofte restas du jarojn en la sama
klaso. Fakaj klasoj, sufice ofte ebligas
regajni, « rekuperi » (3) ilin ; tiajn kla-
sojn ni nomos « rekaptoklasoj ».

PREPARADO DE LA EDUKISTOJ
GVIDANTAJ KLASOJN POR SUBMEZU-
EOJ. — Krom sufiéa generala kulturo,
tiaj edukistoj bezonas ankau :

a) fakan preparadon, konon de spe-
cialaj psikiatrio, psikologio kaj pedago-
gio, de lerneja higieno, de ortopediaj
mezuroj, konon de anatomio kaj fiziolo-
gio de la parolorganoj, de la kuracado
de la prononcdifektoj, konon de la lega-
ro por submezuloj kaj ankau de la eko-
nomiaj kaj sociaj institucioj, kiuj patro-
nas la nenormalulojn ;

. b) teknikan preparadon, lernadon de
almenall unu speco de manlaboro por
komencigi la metilernadon de la infanoj;

¢) praktikan preparadon, kiun ili aki-
ros dum restado en institutoj. (4)

GENERALAJ PRINCIPOJ POR LA
GVIDADO DE LA PERFEKTIGOKLASOJ
KAJ REKAPTOKLASOJ.

A) Generalaj  konsiloj. — La lernado
speciale destinita al la submezaj infanoj
postulas pli da movado kaj manlaboro,
malpli da_paroloj, pli ofta kaj daura uzo
de la intuicio ol tiu destinata al la mezu-
loj.

Oni devas ne peti de la socio, ke gi
donu al la submezuloj ilian vivrimedon.,

1), €i tiu artikolo estas la traduko de la
Capitro « Les enfants anormaux » el la
« Mémenio de pédagogie pratique », de F.
CapenEL. Ni dankas la eldoniston, S-ro Ma-
ghard, kiu afable permesas la reprodukton
de ¢&i-tiu traduko.

2) « Ambliopo » (= G. amblis, obtuza ;
ops, okulo). Sana okulo estas « ambliopa »,
kiam gi tre malbone vidas, t.e. kiam gia
vidakreco estas malpli ol, 2/10, malgrai la
konvena okulyitro. Ambliopaj okuloj estas
trﬂ/eblaj precipe inter 14 forte miopaj au
forte astigmaj kaj ankat ée diversaj afek-
cioj, kiel strabo (ambliopeco « ex anopsia »,
t.e. pro neuzo)...

Ambliopulo estas homo kies ambau okuloj
estds ambliopaj.

3) « Rekuperi »; = P. : récupérer; =
=.H. i, recyperar; =_A. ; recuperate; —
regajni ion 8ajne perditan per aparta rimedu
au tekniko.

por ke ili mem

sed ke gi instruu metion,
ke

gajnu sian vivrimedon ; legaro evitos,
senskrupulaj mastroj ekspluatu ilin.

Necesos krei, por ili, multajn kromler-
nejajn instituciojn, senpagajn kantinojn,
vartejojn, kamparlaborgrupojn, disdonon
de kuraciloj kaj vestoj, por kompensi la
senzorgecon kaj malkapablecon de la so-
ciaj medioj, de kiuj ili devenas.

B) Principoj. — 1° Ne perdi tempon,
senéese okupi la lernantojn per utila la-
bo(xi'o, devas esti por la edukisto vera ob-
sedo.

2° QOrganizi tempouzon lau propronita
horaro kaj skrupule respekti gin post
adaptado al la lernantoj. Sen neglekti la
lingvo-ekzercadojn au la lernadon de in-
tuicia kalkulo, doni grandan lokon al la
edukado de la sensoj kaj atento al la
manlaboro, al la desegno ; uzi opajn kaj
individuajn ludojn, kantadon, promena-
don, gimnastikon ; respekti la pauzojn.

3° Zorgege pretigi la klason. Antau-
prepari ciujn_taskojn, kiujn la infanoj
devos plenumi sub la gardo kaj kontro-
lado de la instruisto. Antate pripensi,
disponi, arangi, kion ¢iu grupo, ¢iu in-
fano devos fari, lau la malfacilajoj, el
kiuj ili devos elturnigi. Distribui tute pre-
tan materialon. Adapti la lernadon al.la
infanoj. Ne forgesi, ke la klasnivelo ¢iu-
jare $angigis. Prepari ¢iufoje, kiam eblas,
opajn_lecionojn zorgante, ke ¢éiu infano
kiel eble plej profitu.

4° Uzi procedojn taugajn por atentigi
la lernantojn ;

a) Stimuli la atenton de la apatiuloj,
fiksi la atenton de la nestabiluloj preci-
pe per ludoj multaj kaj variaj (9).

b) Uzi simplan, rektan, sobran, ekzak-
tan lingvon kaj frazojn kun malmultaj
subordigaj propozicioj au parentezoj. Me-
mori, ke cio, kion oni diras, gravas mal-
pli ol éio, kion diras la lernantoj ; nur
valoras, kio estas dirita de la infano. Ko-
rekti per senlaca pacienco la prononcdi-
fektojn kaj la sintakserarojn. Bildoj kaj
desegnoj faritaj de la instruisto au ler-
nantoj multe helpas.

¢) Manipuligi objektojn. Uzegi intui-
cion kaj konkretajojn. Eduki la sensojn
(vidon, audon, flaron, guston, palpon,
muskolisenson) per multaj kaj variaj lu-
doj.

d) Necesegas laborigi la infanon, por
ke korpe kaj mane ili agu. « La lernado
ne konsistas el maksimoj, sed el ekzer-
coj. » (J. J. RoussEAu). Ne demandi al
si « Pri kio mi parolos ? » sed « Kion
mi farigos ? ».

¢) Desegnigi, uzi la manlaboron. Ofte
uzi specialajn ludilojn por instrui la le-
gadon, ortografion, kalkulon.

5° La ripetado estas instruneprajo. Fo-
kusi la lernadon éirkau temoj, kiuj ebli-

gas la ripetojn kaj ideasociojn. Postuli
la ripetadon gis plena sukceso.

6° Komprenigi, klarigi, sed ankau aki-
rigi la necesegajn mehanismojn.

7° Senéese kontroli. Doni_ ekzemplojn
de senhalta agado. Konstante kaj samtem-
pe kvietigi, stimuli, kontroli, observi
¢iun infanon.

Ne iluziigi pri la valoro de la trafota
rezulto.

8° Ne neglekti la moraledukadon de
la nenormaluloj ; uzi dresadon, sugeston,
vokon al bonkoro, au kiam eblas, al ra-
cio.

9° Ciutage kaj singarde korpe trejni
la infanojn. La spiraj ekzercoj ¢iam uti-

~los, same kiel la ekvilibraj (stari au sal-

i per nur unu kruro, marsi sur mallarga
bendo, sur malalta trabo ; porti objek-
tojn sur la kapo, skatolojn da akvo de
loko al alia, jongli;) Ankau facilaj ne-
simetriaj movadoj estas rekomendindaj.

Grava rimarko. La plimulto de la gene-
ralaj principoj por la eduko de la nenor-
malaj infanoj estos uzataj kun la plej
granda profito por la normalaj infanoj.

BIBLIOGRAFIO. — Mi citos nur :

1° la esplorojn kaj prelegojn de Dokto-
roj BINET kaj SIMON.

2° de la samaj « La mesure du déve-
loppement de Uintelligence chez les jeu-
nes enfants » (Eldonisto, BOURRELIER).

3° « L’enfance irréguliére » de BOUR-
RAT, DECHAUME, GALLAVARDIN kaj aliuloj.
(Eldonisto, Presses universitaires de
France).

4° « Les enfants inadaptés et Uécole
primaire ». Cahier de pédagogie moder-
ne (Eldonisto, Bourrelier). :

(Tradukis F. CADENEL

kun la kunlaboro de D-ro ALBAULT
kaj S-ro SARETTO).

4) En Francujo, ¢iujare, kursoj, kiuj dau-
ras ses monatojn, estas organizataj en
Bequmont-sur-Oise. Mi konsilas al la geins-
truistoj, kiuj deziras viziti ilin, konigi sian
deziron al sia inspektoro, tuj ¢e la komenco
de la lernjaro.

5) Mi rekomendas la « Kim »-ludojn. Ekz. :
for de la ceesto de la lernantoj, kaSu kel-
kajn ajojn sub Stofpeco ; loku la geknabojn
éirkate, malkovru dum kelkaj sekundoj, de-
nove kasu: la infanoj .diros al skribos la
liston de ajoj.

La nombro de la ajoj kaj la tempo, dum
kiu la edukisto malkovros ilin, varios lau la
trejniteco de la lernantoj. La objektoj povos.
sajne simili unu la alian, kaj la infanoj de-
vos rimarki la diferencojn. Unuafoje mon-
trinte la ajojn, oni povos, petinte la infa-
noin fermi la okulojn au turni la dorson,
aldoni, forigi, au alilokigi ajojn au substitui
unu per alia, kaj poste duafoje oni malko-
vros antau la okuloj de la lernantoj, kiuj
diros la faritajn Sangojn. La ajojn, oni po-
vos anstataui per bildoj, literoj, etikedvortoj,
ciferoj, nombroj, ktp. Kompreneble la mal-
facileco de la observekzerco estas adaptita
lai la kapabloj de la infanoj.

Atanas D. Atanasav — Ada

LERNU KAJ INSTRUU
*

Rekapitulacio de la Flementoj de la Esperanta Gramatikeo

Lernitaj en Kurso por Komencantoj
(Daiirigo)

Dua Leciono

VORTFORMADO
RADIKO + FINAJO

Bon - A
Knab — (0)
Lern — AS
Diligent -
Bona knabo lernas diligente
PREFIKSO + RADIKO + FINAJO

Mal —  Diligent — A
Mal — Bon — 0
Mal — Lev — 1

RADIKO + SUFIKSO -+ FINAJO

3 27 iy e L in — 0
RADIKO + RADIKO -+ FINAJO

Klas — ¢éambr — o

Ce la kombinitaj (du- kaj plurradikaj) vortoj la lasta radiko entenas la bazan
{generalan) ideon de la vorto; la antaua radiko difinas gian kvaliton (kiae-
con) : klascambro = klasa éambro ; florgardeno = flora gardeno ; gardeno de
floroj (diference al fruktogardeno, legomgardeno) ; gardenfloro = gardena
floro (floro, kiu estas kulturata en 8ardenoj — diference al kampofloro, arbara
floro).

KampOflorO : la unua radiko havas ankau finajon por etfonio (belsoneco)
kaj por pli facila elparolo ; oni malfacile povas elparoli « kampfloro «. Same :
akvofalo (anstatau akvfalo) k.a.

Unvagrada, duagrada.

VERBO
Formoj de sendifina modo (infinitivo) -1 kaj de vola modo (volitivo) -U.

INFINITIVO.

Kompletigas la sencon de alia verbo (komplemento en verba formo) :

Mi volas panon.

Mi volas mangi.

Mi volas mangi panon.

Mi povas tion,

Mi povas paroli.

Mi povas paroli esperante (au : esperanton).

Infinitivo en funkcio de subjekto gramatika : rajdi sur leono estas dangere.

VOLITIVO.

Prenu la libron. Malfermu gin. Trovu la kvardeksesan pagon. Legu la teks-
ton. Fermu la libron, i : = ;
Ni komencu nian lecionon. Li venu sola. Ili sciu, ke mi ne toleros Sercojn.

PRONOMOJ
POSEDA, kiam akompanas substantivon, estas uzata sen artikolo; kiam gi
estas memstara (efektiva pronomo —— anstataianto de nomo, de substantivo),

estas uzata kun artikolo :

Mia krajono estas nigra, la via estas ruga.
Nia domo estas malgranda, la ilia estas pli granda.
RESENDA : Si, sin (kaj la respektiva poseda : sia).

Noto. — La resenda pronomo estas aparte klarigenda al okcidenteuropanoy,
kiuj ofte uzas, ekz. sia patro anstatau lia patro (si, sia, ne povas esti subjekto).
Kontraue la slavojn oni devas atentigi, ke tiu éi pronomo ne estas uzebla por
la unua kaj dua personoj; la Senerala uzo de la resenda pronomo por Cciuj
personoj en la slavaj lingvoj logas iam novajn esperantistojn en Ia slavaj
landoj paroli « Mi vidas sin ». ] '

2. Atentigu la lernantojn pri la kazo de reciprokeco ¢e la uzo de la resenda
pronomo (kiam gi signifas ne sin mem, sed unu la alian, reciproke) : ili ofte
renkontas sin. Ili neniam vidis sin. (Respektive la kazojn : ni amas nin, ni
renkontas nin).

PERSONA NEDIFINITA : Oni. (Oni diras, oni pensas).

ADVERBO

Ciu adverbo povas esti anstatatiata per vortkomplekso :
Prepozicio kun substantivo :
Rapide — lau rapida maniero.

Laute — kun (per) laita voco, sono.

Supre — sur la supro, sur (en) la supra parto.
Hejme — en la hejmo.

Nokte — dum la nokto.

Somere — en (dum) somero.

Multe — en multa kvanto, en granda grado.

Adverboj nederivitaj de radikoj : kun finajo -Au (hodiau, morgau, preskau,
ktp.) kaj kelkaj aliaj : nur, tre, tro. El ili povas esti formataj aliaj gramatikaj
kategorioj per aldono de respektivaj finajoj : hodiatia, morgauo, nura, kip.

NUMERALOJ

Derivajoj pere de sufiksoj -obl, -on, op. ‘
OBL : duobla, triobla, ktp. (Kiomfoje estas prenata io, kiomfoje gi ripetigas).
Sesoble kvin. :

La sesoblo de kvin.

ON : duona, duono, triono..., dudekvinono, ktp.

Duona pomo = duono da pomo (en tiu ¢i kazo duono esprimas mezuron ;
ni povas diri « duono de pomo », kiam ne estas akcentata la senco de kvan-
teco).

OP : duope, triope, kip.

Ni restis duope. Ili marSas kvarope en vico (en ¢éiu vico, linio estas kvar
personoj).

PO : distribua prepozicio : al ¢iuj po unu pomo (¢iu devas ricevi unu po-
mon). Potage = por ¢iu tago, pomonate : pagi kvin « stelojn » pomonate.
KORELATIVAJ VORTETOJ

K — kio, kiu, kia, kie, kiel, kiam, kiom.

T — tio, tiu, tia, tie, tiel, tiam, tiom.

C — ¢&io, CGiu, &ia, Gie, ¢€iel, ¢éiam, ciom.

CI estas uzata, kiam estas necese diferencigi objektojn, el kiuj unuj estas pli
proksimaj kaj aliaj pli malproksimaj : tiu ¢i, tio ¢&i, tie €i; ankau : €i-tio,
¢i-tiu, Ci-tie.

Aparta kazo de mallongigo : Cio ¢i (€io Ci-tio), ¢iuj ¢i faktoj, kaj ankau :
¢i-vespere, €i-homo.

MODALECAJ ESPRIMOJ

Li rapidas. Li mar8as rapide. Lia iro {marSo) estas rapida. Li iras kun
rapida marso.
Vi legas tre mallatite. Via lego estas tire mallauta,

ARTIKOLO
La artikolo konkretigas kaj individuigas ; §i montras ne kiun ajn el kelkaj,
sed precize difinitan, sciatan.

Substantivo, uzita sen artikolo, estas proksima lau senco al TU — (kiu ajn,
kelka, kelkaj).

Donu al mi krajonon (kiun ajn el la krajonoj, ne gravas kiun precize).

Donu al mi la krajonon. (Ni jam scias pri kiu krajono guste temas).

Mi bezonas adreson de instruisto. (De kiu ajn instruisto).

Mi bezonas la adreson de la instruisto. (Ni scias precize pri kiu instruisto
nome temas).

Esperantistoj (iuj, kelkaj) subtenis la delegitaron.

La esperantistoj (¢iuj) subtenis la delegitaron,

Egale direblaj :

Rozo estas floro = La rozo estas floro. {Rozo generale, rozo kiel speco de
vegetajo, Ciu rozo, kiu ajn rozo estas floro). )

Rozo estas simbolo de la amo = La rozo estas la simbolo de la amo.
AFIKSOJ

ET : knabeto, beleta, dormeti. “

EG : manego, grandega, ridegi.
IL : razilo, hakilo, gladilo, komprenilo.

ELPAROLO KAJ AKGENTO

La lernantoj devas ekkutimigi jam en la unuaj lecionoj elparoli klare ¢iujn
sonojn, speciale la vokalojn, sen malfortigo de apartaj, sen malklarigo, re-
dukto k. sim., ankau sen longigo de certaj vokaloj.

Ce elparolo de vortoj formitaj el du au pluraj radikoj estas bone komprenigi
per la voco kie finigas unu kaj kie komencigas la sekvanta radiko, uzante la
tielnomatajn duonakcentojn : florgardeno (Ce flor estas sentata malforta ak-
cento, post tiu radiko estas momenta ekhalto de la voco, la Zenerala akcento
de la tuta vorto estas sur la silabo DE).

Por kelkaj nacioj oni devas atentigi speciale la akcentadon ée vortoj kun
Enaj silaboj -10, (-IA, -II) kaj -TORO : nacio, socia, asocii, direktoro, profesoro,
tp...

Ofte Hungaroj (kaj iam ankau Cehoj) sub influo de sia nacia lingvo emas
akcenti la komencan silabon de la vortoj : BULgara, HUNgara, KONgreso. La
instruantoj de Esperanto en Hungario devas jam en la komenco atentigi la ler-
nantojn pri tio kaj kutimigi ilin al bona akcentado. Foje ankau francaj espe-
rantistoj emas akcenti la lastajn silabojn de la vorto.

EKZEMPLOJ KAJ TIPAJ FRAZOJ

VORTFORMADO : VaporSipkompanidirektoredzino. (Difinu la bazan radikon
kaj klarigu kiu el la ceteraj radikoj kiun radikon difinas). (*)

VOLITIVO : Ne diru « hop » antau la salto. 1

SI : Li vidas en la spegulo sin kaj lin.

Multaj esperantistoj renkontos sin en la kongreso.

ONT : Al la buSo de « oni » neniu povas ordoni

OBL : Rapida helpo — Duobla helpo. Duoble donas, kiu donas gustatempe.
Kiom estas sepoble ok ?

ON : Komenco bona — laboro duona.

OP : Akiro kaj perdo rajdas duope.

ET kaj EG : Oni komencas per Steleto kaj finas per $telego.

IL : Ora slosilo ¢iun pordon malfermas.

EKZERCOJ

1. — Kompletigu la sekwantajn frazojn :

Marko volis ... vian onklon, sed via onklo ne povis ...

Mi povas ... nur panon, sed vi ne deziras ... al mi e¢ panon.

Kiam vi komencos ... ?

Kiam ni finos ... (i) ? Kiam ni finos la ... (on) ?

Hodiatu ne estas tempo ...

2. — Kompletigu per lin, sin, Sin, gin la sekvantajn frazojn :

Li havas ... Li amas ... Si kombas ... Ili levas .. Kiu estimas .., tiu ne entrepre-
nos tian agon.

3. — Kompleligu la sekvantajn frazojn :

Mi prenas mian libron. Vi prenas ... libron, kaj li prenas ankau la ...

Ni vidis ... en la spegulo.

Ni sercos ... Ce la angulo de la strato. Ili trovos ... en la teatro.

_ 7 Komprencble temas pri ekzerco (ati Serco) neniel imitota en la ordinara
lingvo. — Red.




@

®—
(2
O—

e ESPERANED A BERTURO

NI LERNU PER BILDOJ

EN LA SALONO

o \//)
- la_tableto. 7. la kanapo. 6. — La infano, kiu sidas sur la tapiSo
. la radiatoro. 8. la katino. atskultas la radion.
. la radio-aparato. 9. la pordo. 7. — La katino rigardas la infanon.
. la fotelo, i0. la fenestro. 81 e lng infano, kiun la katino rigardas,
. la piano. 11. la lamparo. estas juna.
. la foto. 12. la infano,
: Demandoj :
Rtk Bun PEIY al?ud.la pqrdo. Kiu sidas sur la tapiSo ? La infano si-
— Estas du foteloj kaj tri fotoj. das sur la tapiso.
— La lamparo, kiu pendas de la pla- Kiu rigardas la infanon ? La katino ri-
fono, konsistas el kvar lampoj. gardas la infanon.
— La kanapo, kiu estas sub la fenes- Kiun rigardas la katino? la infanon
tro estas komforta. rigardas la katino.
— La infano kelkafoje ludas per pia- Kiom da foteloj estas en la salono ?
no. Estas du foteloj.

SKIU CI-VINTRE
INTERNACIAJ SKISEMAJNOJ DE T. E. J. O. 1956-57

Ankau éi-tiun jaron TEJO organizas skirenkontigon, kiu okazos de la 26-a de decem-
bro 1956-a gis la 6-a de januaro 1957-a en la montara vilageto Dienten ce « Hochkonig »
en la austra liglando Salzburg.

La prezo por la tuta tempo estas 400. — austr. §il. ; por éiu tago malpli, oni pagas &5.
anstr. §il. malpli. Oni povas antaupagi al la girkonto 12-201 Ce « Salzburger Sparkasse »,
Salzburg, Austrujo ; sed antaupago ne estas postulata.

Aligojn oni sendu plejeble baldau al la gvidanto : s-ano Heinrich REITER, Salz-
burg, I. 557. Car la limnombro por alifoj estas 55, tuja aligo estas plej oportuna. Ciu
aliginto ricevos detalan cirkuleron ; dezirante ricevi pliajn scligojn oni nepre aldonu in-
ternacian respondkuponon. Por aligo sufiéas simpla poStkarto au letero kun : nomo,
adreso, ago, sekso, metio.

atino kuSas — la —.
atino — rigardas la —.

. katino staras sur la kanapo ?
sidas sur la kanapo ?
cusas la katino ?

idio-aparato — sur la —.
fano auskultas la —.
‘eto estas — la planko.

radio-aparato estas sur la planko ?
uskultas la radion ?
da personoj estas sur la bildo ?

tino rigardas la —.
elo staras — la fenestro.
tino sidas — la fotelo.

katino rigardas la fotelon ?
da fenestroj estas en la ¢ambro ?
aras la fotelo ?

nparo pendas — la —.
rino rigardas la —.
rino staras — la tablo.

das la infano ?
gardas la infanon ?
igardas la patrino ?

17

F. Novljan.

La Komenco de Internacia Pedagogia Revuo

Antau la 2-a U. K. en Genevo la jurnalo
« Esperanto » la 19-an de Augusto 1906
(n-ro 23) publikigis la jenan alvokon
« Al Instruistoj Kongresanoj. Estus tre
utile, se povus kunveni kaj reciproke
konatigi kolegoj instruistoj, kiuj ceestos
en la dua kongreso. Multego da grava
kaj priparolinda materialo certe ne man-
kos. Tiel efektivigus la I-a internac{a
kongreso de instruistoj esperantistoj. Ko-
legoj, kiuj intencas partopreni en tiu
kunveno, volu tuj sendi sian adreson Kkaj
proponon al Theodor CEJkA, instruisto en
Bystrice — Holstyn, Moravio, Austrio.
Anoncis sin kvin geinstruistoj, kaj Ia
kunveno ne okazis.

En la oficialan programon de specialaj
kunsidoj dum la 3-a Esp. Kongreso en
Kembrigo, 1907, estis metita « kunsido
internacia de instruistoj ». Gi okazis la
14-an de Augusto 1907 en Guildhall. Cees-
tis pli ol 50 personoj, kiuj reprezentis
geinstruistaron anglan, belgan, cehan,
francan, germanan, nederlandan, rusan,
kaj skotlandan. Prezidis MARECHAL, pro-
fesoro el Leeds (Anglujo). Oni decidis
fondi la « Internacian Asocion de Ins-
truistoj » kun la organo « Internacia Pe-
dagogia Revuo ».

Dum la 4-a esp. kongreso en Dresdeno,
1908 okazis kvar kunsidoj de instruistoj,
kiujn éeestis gis 200 personoj, inter kiuj
estis reprezentantoj ge geinstruistoj el
Anglujo, Austrio, Belgujo, Cehujo, Fran-
cujo, Germanujo, Hungarujo, Moravio,
Nederlando, Norvegujo, Polujo, Rumanu-
jo, Rusujo, Serbujo, Siberio, Skotlando,
Svedujo kaj Tunizio. Prezidis prof. Mare-
chal (Anglujo). Estis aprobita la regularo
de la « Internacia Asocio de Instruistoj »
kaj elektita gia komitato : D-ro E. Bor-
RAC, rektoro de la Universitato Dijono
en Francujo (honora prezidanto); Th.
Carrt, profesoro de la Universitato Parizo
(prezidanto) ; F. MARECHAL, profesoro el
Leeds en Anglujo ; f-ino de CHALMET el
Hago en Nederlando kaj R. FRENKEL, ins-
pektoro de gimnazio el Enisejsk en Sibe-
rio (vicprezidantoj) ; F. DuRIEUX, direk-
toro de lernejo el Lille en Francujo (se-
kretario) ; Th. CEJkaA, instruisto el Bys-
trice-Hostyn en Moravio (kasisto) ; F.
AviLov, estro de reala lernejo el Kars en
Rusujo ; in8. E. BACKHEUSER, profesoro
de politeknika lernejo el Rio de Janeiro
en Brazilo ; d-ro W. Crark el Arborfield
en Anglujo ; K. SCHONHERR, instruisto en
Dresdeno en Germanujo, kaj O. SIMON,
profesoro de gimnazio el Vieno en Aus-
trio. Poste sekvis longaj diskutoj pri la
« Internacia diplomo de kapableco ins-
trui Esperanton ».

Du kunsidoj, kiujn ceestis po cirkau
170 geinstruistoj, estis dedicataj al la de-
mando de oficiala enkonduko de Espe-
ranto en la lernejojn, al la pedagogiaj
kaj didaktitaj demandoj. Estis farataj du
provlecionoj kun infanoj. Post ili, ekestis
tre interesa diskutado pri diversaj meto-
doj kaj procedoj instrui Esperanton, no-
me pri la plej bona maniero meti deman-
dojn al infanoj. Fine oni decidis, ke la
unua kajero de la perioda « Internacia
Pedagogia Revuo », oficiala organo de
LLAI, eliru kiel eble plej baldau. S-ro
CEJkA estis komisiita per la direktado kaj
eldonado de I.P.R. Al la asocio aligis kaj
tuj pagis la kotizon pli ol 70 asocianoj.
La kotizo estis 2,50 frankoj jare. La anoj
ricevos la reviion senpage.

La 1-a n-ro de L.P.R. aperis en Novem-
bro 1908 en Bystrice-Hostyn, Moravio
(Austrio), sub redakto de Theodor CEJKA.
Gi publikigas la nomojn de konstantaj
korespondantoj en Anglujo, Adtstrujo,
Belgujo, Cehujo, Finnlando, Francujo,
Galicio, Germanujo, Hispanujo, Italujo,
Montenegro, Moravio, Nederlando, Norve-
jo, Polujo, Rusujo, Serbujo, Siberio, Skot-
lando. En la enkonduko sub la titolo « Al
nia celo » la redaktoro fiksas la progra-
mon kaj diras :

« Nun ankorau kelke da vortoj pri la
programo de la « Internacia Pedagogia
Revuo » (LP.R.) Gia enhavo Kkonsistos
precipe el tiuj ¢i fakoj : 1. Artikoloj pe-
dagogiaj au tuSantaj la demandojn, kiuj
rilatas la aferojn pedagogiajn. 2. Lerne-
joj kaj geinstruistaro. 3. Internacia Aso-
cio de Instruistoj. 4. Internacia Oficejo
por Instruantoj de Esperanto (raportoj,
diversaj informoj, kt'p.g). 5. Literaturo
a) pedagogia ; b) scienca ; ¢) por gejunu-
laro. 6. Revuo de Revuoj (dediéita pre-
cipe al gazetara literaturo pedagogia). 7.
Notoj kaj informoj. 8. Diskutejo (sole por
la aferoj, kiuj rilatas iel la demandojn
profesiajn au pedagogiajn k. s.). 9. Ko-
respondado de geinstruistoj. 10. Adresaro
de gejunuloj, kiuj deziras korespondadi.
La revuo alportados ne nur artikolojn
originalajn, verkitajn speciale por i, sed
ankau tradukojn kaj ekstrakiojn de gra-
vajn kaj internacie interesaj artikoloj kaj
sciigoj, kiuj estis publikigitaj en la plej
bonaj pedagogiaj revuoj diverslingvaj. En
la fako literatura ni raportos pri la plej
gravaj verkoj diverslingvaj, kiuj povas
iel utili al profesiaj laboroj de instruistoj
Por ke ni konu nin reciproke kaj povu
helpi unu la alian, precipe en aferoj spe-
cialaj, preskau ¢iu kajero de la revuo en-
havos en la fako « Korespondado » scii-
gojn de diverslandaj kolegoj, kiuj sercas

roponas ¢u korespondadon éu hel-
en la aferoj, kiuj postulas recipro-
helpon de specialistoj. Tiu éi rubri-
stos tre grava precipe por kolegoj
istoj k. a. »
meniologo Jesef KRUMPHOLE en la
aj 2-a n-roj, sub titolo ¢ Tdeo de J.A.
enius pri lingvo universala », publi-
- sciencan studon pri Johannes Amos
N1Us ‘Komensky, 1592-1671), filozo-
edagogo, enciklopediisto, « instruis-
: la popoloj » kaj pliboniganto de la
do, kiu pli ol 30 jarojn okypis sin
ideo de artefarota lingvo univer-
kaj skribis pri 8i en siaj plej gran-
kaj plej gravaj verkoj post fa jaro
gis sia morto en la jaro 1671. Li
: kolektis bezonatan materialon por
storio de la internacia lingvo. En la
1-ro li publikigis malnovan artistan
eton de J.A. GomeEnius, kun valpraj
rkoj. En la 4-a n-ro Ii parolas pri
-scienca eldono de ¢iuj verkoj de J.
oMENTUS eldonotaj en 30 volumoj de
nira asocio de Cehaj societoj geins-
iai » sub redaktado de J. Kvacara,
de la universitato en Jurjev (Dor-
Rusujo). La unua volumo fjus tiam
S,

fruntartikolo de la 2-a n-ro estas
‘novaj lernejoj » de prof. A. FERRIE-
n tg:agiukq de prof. J. W. Ex TON,
oritrakias tiam tre aktualan temon.
2 sama autoro kaj la sama tradukin-
t la 3-a kaj 4-a n-roj trovigas la ar-
n <« Kunedukado ». Gi estas kvazau
igo de la unua artikolo kaj pritrak-
iroblemon, kiu hodiali ne jam estas
solvita, En la 3-a n-ro estas publiki-
priginala studo de Stanislas Tomié :
incipoj de edukado de I’valo ». Sek-
rtikolo : « La gepatroj kaj la eduka-
e la japana infanarg en la familio »
« Revue des deux mondes » tradu-
de prof M. J. WESSEL. La sama tra-
nto tradukis ankat: historian skizon
i edukado kaj instruado en japanaj
joj de prof. d.ro K. YosHipa, kiu
s en la 4-a n-ro.

e instruaj kaj interesaj estas la arti-
pri lernejoj, instruistoj kaj edukado
iversaj landoj. Mi citos iliajn tito-
: La instruado en Nederlando, La
0oj de instruistoj en Skotlando. La

nisto en Danujo. La instruistoj en

enegro. La popolaj lernejoj en la
2gaj vilagoj. Lernejo kaj instruisto
apanujo. La popolaj lernejoj en Rus
jo. Lernejo kaj instruisto en Saksu-
a popola lernejo en Kroatujo. Tom
, instruado en Danujo. Administrado
nspektado de la saksaj. lernejoj. La
listo en Kroatujo. Elementa lernejo
1lgarujo. La manlaboro en germanaj
joj. En la rusa lernejo. El Nova
ido. Egale edukadi ambati manojn.

la sama kategorio apartenas la refe-
: Kongreso de la slava instruistaro,
raha la 9.-14. de Augusto 1908. In-
cia oficejo por. instruantoj de Espe-

ranto. La instruistoj « Amikaroj » en
Francujo. La IIl-a ‘internacia kongreso
pri la instruado de desegnado. Rimedo
por veki amon por la naturo kaj patrujo
en niaj lernantoj. Praktika propono pri
internacia kurso de lerneja manlaboro.
Internacia krestomatio por la infanoj. Es-
peranto en la lernejo. La nordaj instruist-
kongresoj. Tria internacia kongreso por
la familia edukado de la infano. Pri la
komitatoj ekzamenantaj la literaturon por
la junularo. Rekrutaj ekzamenoj en Svi-
sujo. Internacia asocio por la racia edu-
ado de la infano. Levilo de I’progreso,

Krome I.P.R. enhavis statistikan pagon
sur kiu gii publikigis statistikojn de la
lernejoj en Europo kaj kelkaj landoj. Gi
priparolis la pedagogian literaturon kaj
pedagogiajn revuojn, publikigis longajn
sciigojn el instruista kaj lerneja vivo. Re-
gule gi, raportadis pri vivo kaj laboro de
la Internacia Asocio de Instruistoj. Gi
zorgis ankatt pri la, korespondado de la
instruistoj kaj lernantoj, La kontakto kun
ne esperantistaj pedagogiaj revuoj estis
bona, multaj el ili skribis pri L.P.R.

Nia « telefono » estas originalajo de la
redaktoro, per kiu i komunikas siajn no-
vajojn, projektojn kaj ideojn al la legan-
toj kaj ili la siajn al li. Sajnas ke la in-
terkorespondado estis tre vigla. Temas
plejparte pri propagando. En la 2-a n-ro
li bremsas la senpacienculojn kaj atenti-
gas ilin, ke la komenco devas esti singar-
da kaj modesta, en la unua jaro aperu
nur kvar kajeroj, dum la 2-a jaro g&i ape-
ros dumonate kaj nur en la 3-a au 4-a
jaro c¢iumonate. Sed la 3-a n-ro aperis
apenat en Julio 1910. La redaktoro sen-
kulpigas sin kaj plendas pri la kunlabo-
rantoj : li ricevis multajn promesojn kaj
malmultajn artikolojn. La « telefonadon
li finas per : « La kvara kajero de I.P.R.
eliros en Septembro au plej malfrue en
Oktobro kaj estos la lasta en la I. jarko-
lekto. La duan jaron ni komencos tuj
poste kaj se niaj membroj plenumos Ia
malgrandan peton, kiun oni povas legi
en la 4-a kajero, la revuo aperados en la
nova jaro pli ofte, t. e. dumonate kaj re-
gule ». En la 4-a n-ro la « malgranda pe-
to » ne aperis, kaj L.LP.R. -malaperis.

Tio estas stranga. La redaktoro neniam
menciis financajn malfacilajojn, .A.L. ha-
vis 363 membrojn. Sajnas, ke ilia kotizajo
(2,50 fr.) jare sufi¢is por kovri la elspe-
zojn de la asocio kaj de la eldonado de
la revuo. Do, kio estis la kauzo de la Ce-
sigo ? La edzino de grave malsana Cejka,
s-rino Dobroslava CErxova la 2 Apr. 1956.
skribis al mi : « La kalumnioj kaj men-
sogoj prenis al mia edzo la tutan emon
al plua laboro ». Aperis 114 pagoj en for-
mato 13 x 20,3. La tri unuaj n-roj havis
kvarpagajn_koyrilojn. Sur la 4-a n-ro
staris. Jaro I (1908-1910) kaj la enhavo de
¢iuj kvar n-roj. La revuon gvidis ]frogre:
semaj principoj kaj 8i staris sur la plej
alta nivelo de tiama pedagogio.

KONKURSO N° 1.

Jen la solvo :

Horizontale. — 1. Okulmezure ; 2. Mo-
no, Efik; 3. Blu, Ko, Oft; 4. RO, Fali, OO;
5. Jejuno ; 6. Elekti; 7. LO, Orea, IA;
8. Epi, OF, ETS; 9. Noto, Item ; 10. Apar-
tenajo.

Vertikale. — 1. Ombroplena ; 2. Kolo,
Opop ; 3. Unu, JE, Ita ; 4. LO, Felo, Or ;
5. Kajero ; 6. Olukef ; 7. ZE, Inta, In ; 8.

Ufo, OI, ETA ; 9. Rifo, Itej ; 10. Ektoplas-’(_

mo.
Gajnintoj F-ino Amice, F-ino Arnould,
S-ro Bourry, Ges-roj Lanz, S-ro Le Coze,
S-ino Lemoine, F-ino Robin, F-ino Gu-
dula Thenee gajnis 2 poentojn. S-ro Gé-
nuit gajnis 1 poenton.
Ni gratulas éiujn,

KONKURSO N° 2

g diel 25 -6 -7 839 10

Horizontale :
1. Kiu posedas mantelon.
2. Inverse : ne povanta okazi.

3. Fonetike : rondforma elstara parto

de iu organo ; inverse : duono da pi-
ramido ; participa finajo (r).

4. Batilo (r) ; inverse : pronomo ; in-
verse : enhavanta multajn vibrojn (r).

5. Planto (r) ; Bleki kiel tre Satata dom-
besto.

6. Longa vesto; inverse : metalfade-
no (r).
7. Fonetike : algebra esprimo ; Sati;

inverse kaj fonetike : flugilhava infano.
8. 2 malsamaj vokaloj ; papago ; sufik-
0.
9. Sensprita.
10. Parto de militistaro.

Vertikale :

1. Farigi malsana pro malvarmo.

2. Amerika sovaga besto.

3. Inverse : sufikso ; Arbo el varmaj
landoj (r) ; fonetike : kanapo kun dikaj
kusenoj.

4. Inverse : granda (r) ; inverse : bo-
nega afero (r) ; komenco de atako.

5. Kies cerbo estas konfuzata de pasio
(r) ; inverse : ne plia ol.

6. Inverse : sukera substanco (r) ; ger-
minta sekigita greno (r).

7. Duono da granda glando ; fonetike :
frazo pruntita el iu autoro kaj, metita
antau libro por montri gian éefan ideon;
participa finajo.
~8. Membro de grupo (r); ceremonia
kapvesto (r) ; sufikso.

9. Anonci dangeron.

10. Vortoj esprimantaj Suldan senton
pro ricevota servo.

Bonvolu sendi viajn solvojn &is la 25-a
de la venonta monato al S-ro Guillot,
Cours de la 4° République, Gaillard (Hte-
Savoie).

INFORMOJ

ESPERANTO EN LA GAZETARO

« Skolske novine » en Zagreb (n-ro 27)
aperigis du artikolojn pri Esperanto.

La unua temas pri propono de Jugoslavia
Esperanto Federacio, ke Esperanto estu gra-
de enkondukata kiel nura deviga fremda
lingvo en la superaj klasoj de la okjaraj po-
pollernejoj.

En la dua prof. Antonia Albert raportas
pri la kunsido de la 1-a kaj #-a sekcioj en
la 41-a UXK. en Kopenhago, pri la kunsido
de la Internacia Esperanto-Ligo de Instruis-
toj kaj pri la unua intfankongreseto en la
g_.l{do-Cambro. La artikolo estas sufiCe de-
ala.

Cu nur jugoslavoj aperigas ion en la pe-
dagogia gazetaro ?

' Paska lernejo de la Societo de Britaj
Esperantistaj Instruistoj okazos tuj
post la Kongreso de la Brita Esperan-

1’ to-Asocio, en la bela monteta regiono

i

de Mendips, Somerset, de mardo, 23-a (
de Aprilo gis sabato, 27-a. La kosto
estas proksimume 4.500 fr. fr. ‘

Oni ne povas garantii lokon post la
5-a de Januaro 1i957. Informo have-
bla, kontrau rk. de F-ino Olive Ro-
potham, 14, Wensley Road, Stockton-
on-Tees, Co. Durham.

ppeen—

*
La Esperantista
Kulfurdomo

Kastelo « GRESILLON »

BAUGE (M.-et-L.) Francio
Tél. 34

A

Akeceptas dum la somero ciulandajn esperantistojn, kaj eventuale

jam ajn karavanojn frue anoncitajn.
s e

Por trankvile ripozi en frateca atmosfero ;

Por eklerni au plulerni la internacian lingvon ;
Por 8in praktiki per interSango de ideoj ;

Por audi kulturajn prelegojn ;

Por studi specialajn problemojn ;

Por inter amikoj gaje libertempi :

 Venu al Esperantista Kulturdomo |

. Bela, komforta kastelo ; milda klimato ; agrabla regiono ; amikeca rondo ;
jen Gio-¢i atendas vin en nia feri-restadejo.

Antava enskribigo nepre necesa; frua peto por
litrezervo konsilinda.

[ ]

Informpeto sendota kun internacia respondkupono al :Esperantista Kulturdomo,

Kastelo « Grésillon », Baugé (M.-et-L)) Francio.

3'//////////////////////////// [/ ”////'”//I//I//I//I///I////I//I//I/I/II\
Sablé. — Imp. E. COCONNIER Le Gérant : H. MICARD




